
Inatsisartut Suleriaasianni § 37 naapertorlugu Naalakkersuisunut apeqqut 

imaattoq matumuuna saqqummiuppara. 

 

Naalakkersuisunut apeqqut: 

1. Diskoline-p Narsarsuup sikuunerata nalaani angallassisinnaannginnerani 

Naalakkersuisut qanoq iliuuseqarpat? 

2. Diskoline-p Narsarsuup sikuunerata nalaani kiffartuusinissamut 

isumaqatigiissumminik qanoq ililluni qulakkeerinnippa? 

3. Diskoline-p Narsarsuup sikuunerata nalaanni kiffartuusinerisa 

annikillerujussuarnerani aamma aningaasanik pissarsisarnerisa 

annikillinerannik kinguneqartinneqarpa? 

4. Angallannermik kiffartuusinerup Kujataani ilungersunarnera 

qaangerniarlugu Naalakkersuisut qanoq iliuuseqarsinnaappat? 

5. Ulluinnarni nammineerlutik angalaniartut interneqqanngitsut 

angalaniarunik qanoq billitsimik pisisinnaanerannut 

periarfissaqartinneqarpat? 

6. Kiffartuusinissamut isumaqatigiissutit malillugit 

isumaqatigiissuteqarfigisimasat isumaqatigiissumik 

kivitsisinnaanngikkaangata qanoq iliortoqarsinnaasarpa? 

7. Narsarmiut Qaqortumi unnuisariaqalersartut Diskoline-mit 

akiliunneqarsinnaappat? A) Kiffartuusisussaatitaanerminnik 

kivitsisinnaannginnerisa kingunerisaannik Qaqortumi 

unnuisariaqalersimasut arlaatigut ikiorserneqarsinnaappat? 

8. Angalaniarnikkut akitigut unammillernarsigaluttuinnartoqarnera 

Naalakkersuisut qanoq isumaqarfigaat?  

 

(Inatsisartunut Ilaasortaq Mariane Paviasen, Inuit Ataqatigiit) 

 

Tunngavilersuut:  

Narsarsuup eqqaatalu sikuunerata nalaani kujataaniit avataanut utimullu angalaniartunut 

ilungersuatitsivoq, maanna sikuunerata nalaani angalaniarneq ima ajortigilerpoq allaat 

Narsaliarniaraanni Qaqortumi unneqqaartariaqarneq pisariaqalerluni.  Diskoline-llu 

quppernermi billitsinik inniminniisarfiani aatsaat aprilimi billitsinik inniminniisoqarsinnaasoq 



 
takuneqarsinnaavoq, tamannalu kiffartuusinissamut isumaqatigiissutip iluamik 

ingerlanneqarnersoq apeqquterujussuanngorpoq, angallannermilu kiffartuusinermi 

isumaqatigiissutinut uniuvigaanni aningaasanik pissarsitinneqartarneq qanoq 

iliuuseqarfigineqartarnersoq paaserusunnarpoq.  

Diskoline assut kujataani angallasisussaatitaanera isumalluutaavoq, sikuuneranili 

angallassiniarnerminnik ajornartorsiuteqarput Air Greenlandip siusinnerusukkut 

helikopteriaqqat marluk kujataani piareersimatittarnikuusai maanna 

ataasiinnanngortinneqarnikuupput. 

Unammillernartulli tamaanga killeqanngillat billitsinik pisiniaraanni interneqqartariaqarneq 

pisariaqarpoq apeqqutaanani Diskoline-unersoq Air Greenlandiunersorluunniit, kikkullu 

tamarmik internetteqanngillat taamaamallu angalaniaraluit ilaat periarfissaqanngillat. 

 


